
Hierdie Reënboog-Werkboeke vir die Resepsiejaar (Graad R) maak deel uit van die Departement 
Basiese Onderwys se strategie om Suid-Afrikaanse kinders se skoolprestasie ‘n hupstoot te gee. 
Navorsing toon dat kinders wat voor Graad 1 aan stimulerende aktiwiteite blootgestel word, deur 
hul primêre en sekondêre skooljare heen akademies beter presteer. Daarom fokus die Departement 
so sterk op leer in Graad R. 

Die Grondslagfase-kurrikulum verg dat Graad R-leerders die geleentheid moet ontvang om die 
vaardighede wat hul aanleer van lees, skryf en Wiskunde voorafgaan, te ontwikkel, en identifiseer 
die vaardighede wat hulle nodig het om die vaste opvoedkundige grondslag te verkry waarop hulle in 
Graad 1 en sal kan voortbou.

Die Graad R-Werkboeke is dus daarop gemik om kinders te help om die vaardighede en 
sleutelbegrippe te ontwikkel wat hulle nodig het om ‘n stewige grondslag vir leer te vestig. Die 
boeke is propvol geleenthede vir kinders om die vaardighede wat hulle op formele skoolopleiding sal 
voorberei, te ontwikkel en in te oefen.

Voordat kinders formeel leer lees, het hulle nodig om te leer hoe om ‘n boek vas te hou en die bladsye 
om te blaai. Hulle moet verstaan hoe boeke werk. Hulle moet die verhouding tussen die woorde en die 
prente in ‘n boek leer ken, en besef dat woorde op ‘n bladsy uit klanke bestaan en betekenis het. Net 
so moet hulle, voordat hulle leer skryf, hul fyn motoriese koördinasie ontwikkel en begin oefen hoe 
om vorms op papier te maak. Van daar af moet hulle tot die vorming van letters oorgaan. Dit is juis 
hierdie vaardighede wat die Werkboeke wil ontwikkel.

Ons weet almal dat kinders nie teen dieselfde pas leer nie. Die Graad R-Werkboeke maak dit vir 
onderwysers moontlik om teen leerders se individuele pas te werk, en om waar nodig vorentoe 
en agtertoe in die boek te werk volgens elke kind se unieke ontwikkeling. Die aktiwiteite sal 
onderwysers ook help om struikelblokke te identifiseer wat kinders in hul leerproses mag ervaar, 
sodat sulke struikelblokke oorkom kan word voordat die kind sy of haar formele skoolloopbaan 
aanpak. 

Die Werkboeke integreer die onderrig van Huistaal, Wiskunde en Lewensvaardigheid oor 20 temas 
heen. Jong leerders se belangstelling word op prettige, boeiende wyses vasgevang. Ons hoop dat u 
leerders dit sal geniet om die Werkboekaktiwiteite deur te werk namate hulle groei en leer, en dat 
u, as hul onderwyser, hul genot sal deel. 

Dr Reginah Mhaule, 
Adjunkminister van 
Basiese Onderwys

Mev. Angie Motshekga, 
Minister van Basiese 

Onderwys

Knip en plak die pyltjies en help die maats om by die klimraam te kom.

Vingerpoppies:
Kies 1 dier en skryf die eerste letter van jou 
naam op sy T-hemp. Skryf dan die eerste letters 
van 4 van jou maats se name op die ander diere 
se T-hemde.

Getallelegkaarte:
Knip al die kaarte op die stippellyne uit. 
Sit die prentjies dan by die regte getalle, 
of by die regte aantal kolletjies. 
Gebruik die vorms om jou te help.

Geheuespeletjie:
Knip die kaarte op die swart stippellyne uit. Skommel die kaarte 
en pak hulle met hul gesigte na onder op die tafel uit. 
Draai nou twee kaarte op 'n slag om. As hulle by mekaar pas, 
kan jy hulle eenkant sit. Kyk wie eerste al die kaarte wegpak. 
Gebruik jou geheuekaarte en speel "Snap" met jou maat.

Diere van toiletrolle:
Kry 'n paar leë toiletrolle. 
Knip die reghoeke uit en plak hulle dan op die toiletrolle. 
Knip nou die koppe uit en plak hulle aan die bokant van die toiletrolle 
vas. Gebruik die diereplakkertjies en plak die gesigte aan die koppe 
vas. Plak die bene en stert van elke dier aan die toiletrolle vas. 
Jy kan ook jou eie diere teken.

Knip die bladsy op die stippellyn uit en plak dit dan op die 
buite-omslag vas om 'n sakkie te maak. Hou jou uitknipsels 
daarin sodat dit nie wegraak nie.

Ons doenOns doen

